Монгол Улсын Их Хурлын 2013 оны намрын ээлжит чуулганы Эдийн засгийн байнгын хорооны 2014 оны 01 дүгээр сарын 29-ний өдөр (Лхагва гараг)-ийн хуралдааны гар тэмдэглэл


Байнгын хорооны дарга, Улсын Их Хурлын гишүүн Б.Гарамгайбаатар ирц, хэлэлцэх асуудлын дарааллыг танилцуулж, хуралдааныг даргалав.

Ирвэл зохих 19 гишүүнээс 11 гишүүн ирж, 57.8 хувийн ирцтэйгээр хуралдаан 18 цаг 30 минутад Төрийн ордны “А” танхимд эхлэв.

Өвчтэй: Н.Батбаяр, Л.Энх-Амгалан;

Чөлөөтэй:  Д.Ганхуяг,  А.Тлейхан, Г.Уянга;

Тасалсан: Д.Бат-Эрдэнэ, Д.Тэрбишдагва, Ц.Нямдорж.

 Нэг. Газрын тосны тухай /шинэчилсэн найруулга/, Газрын тосны тухай хуулийг дагаж мөрдөх журмын тухай хуулийн төсөл, Газрын тосны тухай хуулийг хүчингүй болгох тухай хуулийн төсөл болон зарим хуульд нэмэлт, өөрчлөлт оруулах тухай хуулийн төслүүд /эцсийн хэлэлцүүлэг/.

Хэлэлцэж буй асуудалтай холбогдуулан Уул уурхайн дэд сайд О.Эрдэнэбулган, мөн яамны Хуулийн хэлтсийн дарга Л.Болдхүү, Стратегийн бодлого төлөвлөлтийн газрын ахлах мэргэжилтэн А.Пүрэв, Газрын тосны газрын дарга Г.Өлзийбүрэн, мөн газрын орлогч дарга Ч.Амараа, Хайгуул судалгааны хэлтсийн дарга О.Энхбаяр,  Гэрээлэлт, эрх зүйн тасгийн дарга Ч.Амгалан, ерөнхий санхүүч Б.Оюун,  Уул уурхайн яамны нарын ажлын хэсэг, Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Ш.Ариунжаргал нар байв.

 Газрын тосны тухай /шинэчилсэн найруулга/, Газрын тосны тухай хуулийг дагаж мөрдөх журмын тухай хуулийн төсөл, Газрын тосны тухай хуулийг хүчингүй болгох тухай хуулийн төсөл болон зарим хуульд нэмэлт, өөрчлөлт оруулах тухай хуулийн төслүүдийн эцсийн хэлэлцүүлгийн талаарх ажлын хэсгийн танилцуулгыг Улсын Их Хурлын гишүүн Х.Болорчулуун танилцуулав.

Танилцуулгатай холбогдуулан Улсын Их Хурлын гишүүн Д.Зоригт, С.Дэмбэрэл, Ц.Баярсайхан, Н.Батцэрэг нарын тавьсан асуултад Улсын Их Хурлын гишүүн Б.Гарамгайбаатар хариулж, тайлбар хийв. 

Б.Гарамгайбаатар: -  Байнгын хорооноос дэмжсэн боловч чуулганаар дэмжигдээгүй 14.1 дэх хэсгийг дахин хураалгах горимын саналыг дэмжиж байгаа гишүүд гараа өргөнө үү.

Зөвшөөрсөн:                       11

Татгалзсан:
                         0
    
Бүгд:


             11

Гишүүдийн олонхын саналаар горимын санал дэмжигдлээ.

15.Төслийн 14.1 дэх хэсгийг доор дурдсанаар өөрчлөн найруулах.

“14.1.хайгуул, ашиглалтын гэрээ нь бүтээгдэхүүн хуваах, концессын үйлчилгээний гэсэн хэлбэртэй байж болно. Концессын болон үйлчилгээний гэрээ байгуулах, зохицуулах журмыг Засгийн газар батална.” гэсэн саналыг дэмжиж байгаа гишүүд гараа өргөнө үү.


Зөвшөөрсөн:                        9

Татгалзсан:
                         2
    
Бүгд:


             11

Гишүүдийн олонхын саналаар дэмжигдлээ.

Төслийн 15.2.6 дахь заалтыг өөрчлөх горимын саналыг дэмжиж байгаа гишүүд гараа өргөнө үү.


Зөвшөөрсөн:                       11

Татгалзсан:
                         0
    
Бүгд:


             11

Гишүүдийн олонхын саналаар горимын санал дэмжигдлээ.

18.Төслийн 15.2.6 дахь заалтыг доор дурдсанаар өөрчлөн найруулах.

“15.2.6.хөрөнгө оруулалт, борлуулалтын орлогыг Монгол дахь банк, санхүүгийн байгууллагаар дамжуулан гүйцэтгэх бөгөөд санхүүгийн тайланд бүрэн тусгах”  гэсэн саналыг дэмжиж байгаа гишүүд гараа өргөнө үү.


Зөвшөөрсөн:                       11

Татгалзсан:
                         0
    
Бүгд:


             11

Гишүүдийн олонхын саналаар дэмжигдлээ.

1.Төсөлд доор дурдсан агуулгатай 15.2.5 дахь заалтыг нэмэх горимын саналыг дэмжиж байгаа гишүүд гараа өргөнө үү.


Зөвшөөрсөн:                       11

Татгалзсан:
                         0
    
Бүгд:


             11

Гишүүдийн олонхын саналаар горимын санал дэмжигдлээ.

 1.Төсөлд доор дурдсан агуулгатай 15.2.5 дахь заалтыг нэмэх.


15.2.5.газрын тостой холбогдсон үйл ажиллагааны 33-аас доошгүй хувийг үндэсний аж ахуй  нэгжээр гүйцэтгүүлэх” гэсэн саналыг хасъя дэмжиж байгаа гишүүд гараа өргөнө үү.


Зөвшөөрсөн:                       11

Татгалзсан:
                         0
    
Бүгд:


             11

Гишүүдийн олонхын саналаар дэмжигдлээ.


Төслийн 46.1.8 дахь заалтыг төслөөс хасах горимын саналыг дэмжиж байгаа гишүүд гараа өргөнө үү.

Зөвшөөрсөн:                        6

Татгалзсан:
                         5
    
Бүгд:


             11

Гишүүдийн олонхын саналаар горимын санал дэмжигдсэнгүй.

4.Төслийн 4.1.14 дэх заалтын “хайгуул, ашиглалтын гэрээ гэснийг хайгуулын гэрээ, ашиглалтын гэрээ гэж салгаж томьёолох, холбогдох бусад заалтуудыг үүнд нийцүүлж ялгаж зохицуулах” гэсэн саналыг хасах горимын саналыг дэмжиж байгаа гишүүд гараа өргөнө үү. 

Зөвшөөрсөн:                       11

Татгалзсан:
                         0
    
Бүгд:


             11

Гишүүдийн олонхын саналаар дэмжигдлээ.

4.Төслийн 4.1.14 дэх заалтын “хайгуул, ашиглалтын гэрээ гэснийг хайгуулын гэрээ, ашиглалтын гэрээ гэж салгаж томьёолох, холбогдох бусад заалтуудыг үүнд нийцүүлж ялгаж зохицуулах” гэсэн саналыг хасах саналыг дэмжиж байгаа гишүүд гараа өргөнө үү. 

Зөвшөөрсөн:                       11

Татгалзсан:
                         0
    
Бүгд:


             11

Гишүүдийн олонхын саналаар дэмжигдлээ.

Дээрх саналын томьёоллуудтай холбогдуулан Улсын Их Хурлын гишүүн С.Бямбацогт, Ц.Даваасүрэн, Ц.Баярсайхан, Д.Батцогт, С.Одонтуяа, Б.Гарамгайбаатар нар санал хэлэв.


Байнгын хорооноос гарах танилцуулгыг Улсын Их Хурлын чуулганы нэгдсэн хуралдаанд Улсын Их Хурлын гишүүн Х.Болорчулуун танилцуулахаар тогтов.

Хуралдаан 19 цаг 00 минутад өндөрлөв.

Тэмдэглэлтэй танилцсан:
ЭДИЙН ЗАСГИЙН БАЙНГЫН 


ХОРООНЫ ДАРГА                                                            Б.ГАРАМГАЙБААТАР                   

Тэмдэглэл хөтөлсөн:
ПРОТОКОЛЫН АЛБАНЫ 


ШИНЖЭЭЧ



                                       М.НОМИНДУЛАМ

МОНГОЛ УЛСЫН ИХ ХУРЛЫН 2013 ОНЫ НАМРЫН ЧУУЛГАНЫ ЭДИЙН ЗАСГИЙН БАЙНГЫН ХОРООНЫ 2014 ОНЫ 01 ДҮГЭЭР САРЫН 29-НИЙ 

ӨДӨР (ЛХАГВА ГАРАГ)-ИЙН ХУРАЛДААНЫ 
ДЭЛГЭРЭНГҮЙ ТЭМДЭГЛЭЛ

Нэг. Газрын тосны тухай /шинэчилсэн найруулга/, Газрын тосны тухай хуулийг дагаж мөрдөх журмын тухай хуулийн төсөл, Газрын тосны тухай хуулийг хүчингүй болгох тухай хуулийн төсөл болон зарим хуульд нэмэлт, өөрчлөлт оруулах тухай хуулийн төслүүд /эцсийн хэлэлцүүлэг/.



Б.Гарамгайбаатар: - Эдийн засгийн байнгын хорооны хуралдаан эхлэхэд бэлэн боллоо. Ирц 10 гишүүнтэй байна. Газрын тосны тухай /шинэчилсэн найруулга/ төсөл болон холбогдох бусад хуулийн төслүүдийн эцсийн хэлэлцүүлгийг бэлдэх Эдийн засгийн байнгын хорооны хуралдаан ирц хүрсэн учраас нээснийг мэдэгдье. 

Газрын тосны тухай /шинэчилсэн найруулга/ төсөл болон холбогдох бусад хуулийн төслүүдийн эцсийн хэлэлцүүлэгт бэлтгэсэн талаарх ажлын хэсгийн танилцуулгыг ажлын хэсгийн ахлагч, Улсын Их Хурлын гишүүн Х.Болорчулуун танилцуулна. Ажлын хэсэг танилцуулга хийнэ гэж байна шүү дээ. Ажлын хэсгийн ахлагч нь саяын болсон процессыг яриад тэгээд горимын санал гаргах асуудал. Дэгийн хуулиар ажлын хэсгийн ахлагч.

Х.Болорчулуун: - Чуулганаар сая ороод Байнгын хорооноос дэмжсэн, чуулганаас дэмжээгүй санал гэж 2 санал байна. Түүнээс гадна Байнгын хорооноос дэмжээгүй, чуулганаар дэмжсэн 3 санал байна. Тэгэхээр энэ болгоныг санал хураалтын зарчмаар шийдье. Гуравны хоёроор босох нь босоод, босохгүй нь босохгүй. 

Б.Гарамгайбаатар: - Хуралдаанд оролцож байгаа дэд ажлын хэсгийн танилцуулъя. О.Эрдэнэбулган Уул уурхайн дэд сайд, Г.Өлзийбүрэн Газрын тосны газрын дарга, Ч.Амараа Газрын тосны газрын орлогч дарга, Л.Болдхүү Уул уурхайн яамны Хуулийн хэлтсийн дарга, О.Энхбаяр Газрын тосны газрын хайгуул судалгааны хэлтсийн дарга, А.Пүрэв Уул уурхайн яамны Стратегийн бодлого төлөвлөлтийн газрын ахлах мэргэжилтэн, Б.Оюун Газрын тосны газрын ерөнхий санхүүч, Ч.Амгалан Газрын тосны  газрын Гэрээлэлт, эрх зүйн тасгийн дарга эдгээр хүмүүс оролцож байна. Асуух асуулттай гишүүд байна уу? Д.Зоригт гишүүн. 

Д.Зоригт: - Чуулган дээр сая хайгуулын гэрээ, ашиглалтын гэрээг салгая гэсэн санал нь дэмжигдсэн гэж ойлгосон. Тэгээд асуулт хариултын ойлголт жаахан буруу явчих шиг болсон. Д.Дэмбэрэл гишүүн өмнө нь энэ  хоёр чинь тусдаа байсан, хайгуулын гэрээ гэж тусдаа хийдэг, ашиглалтын гэрээ гэж тусдаа хийдэг. Тэр тийм биш гэж ойлгож байгаа шүү дээ, хуучин нэг л гэрээ, бүтээгдэхүүн хуваах гэрээ гэж нэг л байсан. Тэр зарчмаараа энэ хууль явж байгаа. Хэрвээ бид нар ашиглалт, хайгуулын гэрээ гэх юм бол энэ хууль угаасаа өнөөдөр батлагдаж чадахгүй. Тус тусад нь бүлэг гаргаж, ахиж хуулиа бичихээс өөр аргагүй болж байгаа юм л даа. Тэгэхээр бид нар үүн дээр сонголт бол тусдаа байна гэвэл ажлын хэсэг рүү буцаах ёстой. Хамт байна гэвэл төслөөрөө явна, асуудал байхгүй. Ийм нэг тайлбар асуулт биш юм даа. 

Б.Гарамгайбаатар: - С.Дэмбэрэл.

С.Дэмбэрэл: - Энэ хайгуул, ашиглалтын гэрээ гэснийг хайгуулын гэрээ, ашиглалтын гэрээ гээд салгаад байна л даа. Энэ чинь олон улсын практик гэрээ энэ салбарт явж байсан хүн төрөлхтний одоо хүртэл хөгжүүлж ирсэн бүтээгдэхүүн хуваах гэрээ гэдгийн үзэл санааных нь эсрэг ойлголт яваад байна л даа. Хэрэв ингэж салгаж томьёолбол угаасаа Монгол Улсын бүтээгдэхүүн хуваах гэрээг 20 хэдэн жил утгагүй болно. Ерөөсөө энэ хууль утгагүй болох байхгүй юу. Бид өөрсдөө үүнийгээ сайн тайлбарлахгүй байна л даа. Жишээлбэл, энэ чинь 1960 хэдэн онд Египетэд анх эхлээд анх удаа хайгуулын гэрээгээ өөрсдөө та нар эрсдэлээ  хүлээ, тэгээд юм олохоороо надтай хуваагаарай гэж Египетийн Засгийн газар хэлээд эндээс production sharing буюу бүтээгдэхүүн хуваах гэрээний түүх эхэлсэн. Хамгийн сүүлд хөгжсөөр байгаад маш олон хэлбэртэй. Энэ хуулийнхаа төслийн гол заалт, мөн чанарыг ингээд бид нар дахиж хэлэлцэж гэж суугаад байна. Энэ өөрөө буруу байхгүй юу. Тийм учраас олон улсын ийм л юм байдаг. Монгол Улсад хэрэгжиж ирсэн практик энэ л байгаа. Үүнийг ойлгох аппаратыг нэгтгээд бушуухан хуралдаа ороод гэртээ харимаар байна. 

Б.Гарамгайбаатар: - Үүн дээр бол үнэхээр чуулган дээр буруу ойлголт төрсөн л дөө. Яах аргагүй хайгуул ашиглалтын гэрээ бол нэг байгаа, уламжлагдсан өнөөдөр хэрэгжиж байгаа нь тийм байгаа. Ганцхан тусгай зөвшөөрөл 3 тусдаа гэдгийг хольж хутгаад байгаа байхгүй юу даа. Түүнээс болж энэ асуудал сая уналаа л даа. Гэхдээ үүнийг гуравны хоёроор босгох ийм асуудал байгаа. Шууд санал хураалаа. Өөр асуулттай гишүүд байна уу? Ц.Баярсайхан гишүүн. 

Ц.Баярсайхан: - Өчигдөр С.Бямбацогт гишүүн, Д.Бат-Эрдэнэ гишүүн, Ц.Нямдорж гишүүн бид 4 санал гаргаад 4.1.13, хойно байгаа сая бас нэг санал хураагдлаа шүү дээ. 15.2.5 дээр газрын тостой холбогдсон үйл ажиллагааны 33-аас доошгүй хувь гэж байна. Үүн дээр 12.5 дээр Засгийн газрын төсөл дээр бол Монгол Улсын үндэсний аж ахуй нэгжийг тэргүүн ээлжид туслан гүйцэтгэгчээр гэсэн юм. Заавал үндэсний аж ахуй нэгж гэж яах юм бэ гээд 4.1.13, 15.2.5 дээр ингэсэн байхгүй юу. Монгол Улсад бүртгэлтэй татвар төлөгч аж ахуй нэгж тэргүүн ээлжид туслан гүйцэтгэгчээр ав гэсэн санаа хэлсэн байхгүй юу. Гэтэл энэ нь хураагдаагүй, тэгээд 15.2-оор газрын тостой холбогдсон үйл ажиллагааны 33-аас доошгүй хувийг үндэсний аж ахуй нэгж гэхээр энэ чинь бэрхшээл учруулна. Ер нь бид нар хөрөнгө оруулалт хийгээд бүтээгдэхүүн хуваах гэрээгээр ажиллах юм нь бол гадаадын тэр, дотоодын тэр аж ахуй нэгж нь нээлттэй байгаа. Гаднын хөрөнгө оруулагч орж ирээд  бусад ажлаа үндэсний компаниуд буюу Монгол Улсад бүртгэлтэй татвар төлдөг аж аж ахуй нэгжээр гүйцэтгэ гэж байгаа байхгүй юу. Энэ чинь бас орлого хуваалцаж байгаа хэлбэр шүү дээ. Гэтэл үндэсний аж ахуй нэгж хийгээд 33 гэхээр энэ болохгүй. Уг нь яг л хуулийнхаа тэр заалт дээрээ Монгол Улсын аж ахуй нэгж гэдэг юм уу, Монгол Улсад бүртгэлтэй аж ахуй нэгж гээд явахад ямар ч асуудал байхгүй шүү дээ. Бараг 100 хувь гүйцэтгэж болох тэрийг заавал 33 гэж, өчигдөр 34 хувь гэж хураагдсан шүү дээ, өнөөдөр 33 хувь гэдгээр явж байна. Тэгэхээр анхны хэлэлцүүлэг дээр  С.Бямбацогт гишүүн, Д.Бат-Эрдэнэ гишүүн, Ц.Нямдорж гишүүн бид 4-ийн гаргасан саналыг би хоёр хэсэг дээр бичиж өгсөн чинь 4.1.13, 5.2.15 байхгүй юу. Энэ хоёроор ойлголцчих юм бол саяын бас нэг санал хураалт чинь шийдэгдэнэ шүү дээ. Дэлхийн жишиг.

Б.Гарамгайбаатар: - Н.Батцэрэг гишүүн. 

Н.Батцэрэг: - Би Эдийн засгийн байнгын хорооны гишүүн биш л дээ. Хуулийн төсөл дээр ажилласан ажлын хэсгийн гишүүний хувьд дээрээс нь манай бүлгээс Эдийн засгийн байнгын хороонд байдаг гишүүдтэйгээ бодлогын маягтай чиглэл, удирдамж маягийн санаа өгөх үүднээс хоёр, гурван юм хэлье гэж бодсон юм. Нэгдүгээрт, хайгуул, ашиглалтын гэрээ гэж хоёр  хувааж байгаа нь манайх шиг нөөцөө тогтоогоогүй орны хувьд зохисгүй зүйл. Тэгэхээр зэрэг С.Дэмбэрэл гишүүн сая хүн төрөлхтний түүх, Египетийн гээд халина лээ, хоёр хуваадаг туршлагатай орнууд байгаа юм байна лээ шүү. Хоёр хуваагаад хайгуул, ашиглалтаараа явдаг. Гэхдээ бид нараас арай өөр эрэмбэтэй, өөрсдөө чадал суусан нөөцөө мэддэг орнуудын хувьд бол хоёр хуваасан практик байхгүй биш байгаа юм байна лээ. Гэхдээ манай нөхцөлд бүтээгдэхүүн хуваахаар суурилж байгаа юм чинь  хоёр хуваах шаардлагагүй. Тийм учраас энэ унасан саналыг босгож гэж хэлж байгаа юм. Сая 33-аас доошгүй гэдэг нь сайн уншихад 33-аас доошгүй хувийг үндэсний аж ахуй нэгжээр гүйцэтгүүлэх гээд үүрэгжүүлсэн албадлагын чанартай юм орж байгаа нь зохисгүй байна. Манай компаниуд газрын тосны салбарт бүхэл үйл ажиллагаанд нь  ийм хэмжээнд оролцох хэмжээний санхүүгийн, технологийн, бусад хүн хүчний аль талаар түвшин хүрээгүй байгаа учраас одоохондоо үүнийг бодмоор. Нийтдээ санал хураалт баяр дөхсөн үед жаахан хайхрамжгүй ч байдал гарах шиг боллоо. Би өөр нэг санал хэлэх гэсэн юм. 14.1-ээр 27:27-оор тэнцээд унасан, хайгуул, ашиглалтын гэрээ нь бүтээгдэхүүн хуваах, концессын үйлчилгээний хэлбэртэй байх болно, концессын болон үйлчилгээний гэсэн хэлбэртэй байж болно. Концессын болон үйлчилгээний хэлбэрээр байгуулах зохицуулах журмыг Засгийн газраар батална гэж бид нар ажлын хэсэг оруулж байгаа шүү дээ. Хуульд болохоор эрсдэл хуваалцах гэсэн үгтэй яваа шүү дээ. Хэрвээ энэ унасан чигээрээ байх юм бол эрсдэл хуваалцах гэсэн үгтэй тэр хуулийн заалт чинь үлдчих гээд байгаа байхгүй юу. Эвгүй заалт, үүнийг бас буцааж босгож ирэх хэрэгтэй байгаа юм. Бусад дээр нь би тухайлсан санал хэлээгүй. Өнөөдрийн эхний хэлэлцүүлгийн санал хураалт зохих ёсоороо боллоо гэж бодож байна. Баярлалаа.

Б.Гарамгайбаатар: - Г.Өлзийбүрэн тайлбар өгөх гэж байх шиг байна. 

Г.Өлзийбүрэн: - Сая Н.Батцэрэг гишүүн хэллээ л дээ. Газрын тостой холбогдсон үйл ажиллагааны 33-аас доошгүй хувийг үндэсний аж ахуй нэгжээр гээд гарчихсан байгаа юм. Тэгээд үүн дээр бодит амьдрал дээр юу байгаа юм бэ гэдгийг  хэлье л дээ. Манай “Хэт” гээд компани байна, Эрд сан, Ses phone гээд байна. Ингээд 3 компани хайгуул судалгааны ажил хийж байгаа юм, чичирхийллийн. Тэгээд цаашаа байхгүй болоод байгаа юм. Цаашаа ерөөсөө олборлолтын үйл ажиллагаа байхгүй таг. Өрөм дээр гарч байгаа монгол инженер байхгүй. Ямар ч өрмийн анги байхгүй. Үндсэн хөрөнгө оруулалтын ажлууд хаана хийгдэж байна вэ гэхээр өрөмдлөгтэй холбоотой ажлууд байгаа. Бараг 60-80 хувь шүү дээ хөрөнгө оруулалт. Тэгэхээр үүн дээр 33 хувийг нь гээд бид хуульчлаад өгөх юм бол үүнийгээ яаж гүйцэлдүүлэх вэ гэдэг асуудал бидний өмнө маш том хүнд асуулт, амьдрал дээр хэрэгжихэд хэцүү тийм юм байгаа юм. Үүнийг тодруулаад хэлье гэсэн юм.

Б.Гарамгайбаатар: - Тэгэхээр эрхэм гишүүдээ одоо асуулт дууслаа. Асуултаа хаая. Үг хэлэхгүй. Байнгын хорооноос дэмжсэн боловч чуулганаар дэмжигдээгүй саналыг гуравны хоёроор босгож ирэх ийм асуудал байгаа. Бас дараагийн асуудал Байнгын хорооноос дэмжээгүй боловч чуулганаар дэмжигдсэн ийм хоёр хэсэг асуулт байгаа юм. Үүнийг санал хураалтаар босгох асуудал бидэнд байна. Гишүүд үүнийг анхааралтай сонсож байгаад саналаа өгөөрэй. 


15.Төслийн 14.1 дэх хэсгийг доор дурдсанаар өөрчлөн найруулах.

“14.1.хайгуул, ашиглалтын гэрээ нь бүтээгдэхүүн хуваах, концессын үйлчилгээний гэсэн хэлбэртэй байж болно. Концессын болон үйлчилгээний гэрээ байгуулах, зохицуулах журмыг Засгийн газар батална.” гэсэн заалтаар бид санал хураалт явуулъя. 

Эхлээд горимын саналыг хураалгая. Ийм горимын санал гарч байгаа учраас горимын саналыг дэмжиж байгаа гишүүд гараа өргөнө үү?

11-ээс 11.

Одоо горим дэмжигдсэн учраас санал хураалтаа уншъя. 


15.Төслийн 14.1 дэх хэсгийг доор дурдсанаар өөрчлөн найруулах.

“14.1.хайгуул, ашиглалтын гэрээ нь бүтээгдэхүүн хуваах, концессын үйлчилгээний гэсэн хэлбэртэй байж болно. Концессын болон үйлчилгээний гэрээ байгуулах, зохицуулах журмыг Засгийн газар батална.” гэсэн томьёоллоор санал хураалт явуулъя. Дэмжиж байгаа гишүүд гараа өргөнө үү? Ц.Даваасүрэн гишүүн.

Ц.Даваасүрэн: - Концессын гэрээгээр гэдгийг чинь зөвшөөрвөл 4.1.14-ийн хайгуул, ашиглалтын гэрээ тусдаа гэдэг чинь болно шүү дээ. Концесс гэдэг чинь хайгуул явсны дараа нөөц нь тогтоогдсоны дараа хийдэг гэрээ байхгүй юу. Ингээд нөөц тогтоогдсон юм дээр өөрийнхөө хөрөнгөөр олборлолт хийхийг хэлж байгаа байхгүй юу. 

Б.Гарамгайбаатар: - Концессын гэдэг чинь бол Концессын хуулийн зүйл, заалтын дагуу бүх үйл ажиллагаагаа өөрийн зардлаар хийхэд яагаад болохгүй байгаа юм бэ?

Ц.Даваасүрэн: - Та бүхэнд энэ тарсан уу? Концессын гэрээгээр дандаа өндөр хөгжилтэй орнууд хийсэн байгаа юм. Тэр чинь угаасаа хайгуулаа өмнө нь хийчихсэн байгаа байхгүй юу, тэгээд нь нөөц нь тогтоогдчихсон. Түүний дараа олборлолт дээрээ концессын гэрээгээр хийхийг хэлээд байгаа. Хэрвээ бид нар саяын саналыг зөвшөөрч байгаа бол тус тусдаа гэрээг зөвшөөрч эхэлж байгаа гэсэн үг болоод байгаа байхгүй юу.

Б.Гарамгайбаатар: - Зөвхөн хайгуул, ашиглалтын гэрээн дээр концесс орж ирж байгаа шүү дээ. 

Г.Өлзийбүрэн: - Буруу концессын гэрээний зарчмыг тайлбарлаад өгөх үү?

Ц.Даваасүрэн: - Бид нар өнөөдрийг хүртэл явахдаа Бүтээгдэхүүн хуваах гэрээгээр явлаа шүү дээ. Гэтэл сая Концессын гэрээ байж болно гээд баталчихвал тэр чинь Хайгуулын, ашиглалтын гэрээ гэдэг хоёр тусдаа юм руу явж эхэлж байгаа юм.

Б.Гарамгайбаатар: - Г.Өлзийбүрэн тайлбарла.


С.Дэмбэрэл: - Түүний чинь журмыг Засгийн газар батална гээд байна шүү дээ. Бид нар ерөнхий зарчмаа батлаад. 

Г.Өлзийбүрэн: - Концессын гэрээний хувьд лиценз эзэмшигч нь хайгуул, ашиглалтын үйл ажиллагаатай холбогдсон бүх эрсдэлээ өөрөө хариуцаж байгаа юм. Тэгээд эзэмшигч нь роялти, газар төлсөн ашиглалтын төлбөр татвараа төлж байгаа юм. Концесс дээр ийм юм. Бүтээгдэхүүн хуваах гэдэг нь арай өөр.


Ц.Даваасүрэн: - Наадах чинь европын орнуудад өөр байгаа байхгүй юу. Бодит амьдрал дээр Норвеги ямар байна вэ гэхээр Норвегийн хайгуулын Америкийн компани хийсэн, нөөцийг нь тогтоогоод улсад нь өгөөд бүх юмаа аваад явчихсан гэрээгээр, дараа нь олборлолтыг нь хийсэн нь өөр компани байгаа. 


Г.Өлзийбүрэн: - Энэ тохиолдолд Засгийн газар хайгуулынхаа үйл ажиллагаанд хөрөнгө оруулна гэсэн үг шүү дээ. 


Б.Гарамгайбаатар: - Тэр өөр болно шүү дээ. 


Г.Өлзийбүрэн: - Бид Засгийн газраас төсвийн хөрөнгөнөөс хайгуулын үйл ажиллагаа явуулахгүй гэж байгаа шүү дээ.


Ц.Даваасүрэн: - Концессын гэрээний хувьд тийм юм байна лээ шүү, хайгуулын гэрээ нь тусдаа, ашиглалтын гэрээ нь тусдаа. 


Б.Гарамгайбаатар: - Санал хураалтаа явуулъя. Сая би  томьёоллыг нь уншсан, 14.1-ийг дэмжиж байгаа гишүүд гараа өргөнө үү?


11-ээс 9.


Дэмжигдлээ. Дараагийнх нь 18 байгаа.


18.Төслийн 15.2.6 дахь заалтыг доор дурдсанаар өөрчлөн найруулах. Томьёоллоо уншаагүй байна шүү дээ.


С.Бямбацогт: - 18-ыг хураалгах шаардлагагүй гэж үзсэн шүү дээ. Засгийн газрын орж ирсэн төслөөрөө явъя. Тэр дээр Монгол Улсын банк гэдгийг Монгол Улс дахь банк гээд явъя гэж тохирсон шүү дээ. Яагаад үүнийг оруулаад ирэв. Үүнийгээ хураалгахгүй явъя.


Б.Гарамгайбаатар: - Үүн дээр бид нарт анхаарах юм байгаад байна шүү дээ. Монгол Улсын банк гэхээр Оюу толгой, Тавантолгой гэдэг юм уу? Энэ хөрөнгө оруулалт хийж байгаа компаниудын гэрээний заалт өөрийнхөө тодорхой хүссэн банкинд хийгээд явах боломж байгаа шүү дээ. Заавал монгол гэхээр Монголд байгаа банкинд тушаана гэх юм бол хөрөнгө оруулалт орж ирэхгүй бол яах юм бэ?


С.Бямбацогт: - Бид нар чинь.


Ц.Даваасүрэн: - Монгол дахь гэж болно, заавал Монголын банк гэхгүй байж болно, яагаад гэвэл миний гол санаа бол уул уурхайн баялгаа Монголоор оруулаач гээд байгаа чинь гадны том банкны салбаруудыг энд байгуулъя гээд байгаа шүү дээ. Тэгэхгүй бид нар гадааддаа байлгая гээд байх юм бол  хэзээ ч гаднын хөрөнгө оруулалттай санхүүгийн байгууллага орж ирэхгүй. Монгол дахь гэдэг чинь зөв байх гэж бодож байна. Монгол дахь Сити банк.


Б.Гарамгайбаатар: - Тийм банк байхгүй шүү дээ. 


Ц.Даваасүрэн: - Оруулж ирье л дээ.


Б.Гарамгайбаатар: - Ц.Баярсайхан гишүүн.


Ц.Баярсайхан: - Одоо Монголд гадны банкнууд орж ирээд хязгаарлагдмал хүрээнд жаахан эрхэлж байгаа шүү дээ. Цаашдаа бид нар энэ банкнуудын үйл ажиллагааг тэлэх бололцоог өгөх ёстой. Мэдээж дотоодынхоо банкнуудыг аль болохоор хөгжүүлэх, дэмжих ёстой шүү дээ. Энэ бодлогынхоо хүрээнд гадны банк Монголын нэг банкинд хөрөнгөө байршуулахаасаа гадны салбартай Монгол Улсад байгаа банкинд байршуулъя гэвэл зөвшөөрөх ёстой шүү дээ. Монгол Улсад гэдэг юм уу?


Б.Гарамгайбаатар: - Хуучнаар байж болно шүү дээ. Засгийн газрын өргөн барьснаар нь.


С.Бямбацогт: - Монгол Улсын гэдгээ Монгол Улс дахь болгоод.


Б.Гарамгайбаатар: - Монгол дахь тэгэхээр хөрөнгө оруулалт дайжвал яах юм бэ? Нэг юм хэлье Ц.Даваасүрэн гишүүнээ, Оюу толгой байгуулагдаад хөрөнгө оруулалт хийгдээд дэлхийн анхаарал татаж байдаг. Гэтэл манайд 4 банк банкны үйл ажиллагаа хийх хязгаарлагдмал зөвшөөрөл авсан байж байгаа шүү дээ. Тэр банкнуудын зорилго бол Оюу толгойг түшиглэсэн үйл ажиллагаа явуулах гэж байгаа болохоос хөрөнгө оруулалтыг дэмжсэн үйл ажиллагаа явуулахгүй байгаа. Үүнийг тэгээд яах юм бэ?


Ц.Даваасүрэн: - Яагаад тэр банкнууд нээхгүй байна гээч Б.Гарамгайбаатар даргаа, та надаас асуусан учраас би хариулъя. Яагаад орж ирэхгүй байгаа гэхээр Оюу толгойн гэрээний 9.10.3 дээр юу гэсэн бэ гэхээр бүх олсон орлогыг гадаадад хадгалж байршуулж зарцуулна гээд заачихсан учраас энд нээгээд яах юм бэ? Харин тэр нь үүгээр орж ирэх байсан бол тэр 4 банк чинь энд нээгдэх байсан байхгүй юу. Яагаад гэвэл тэд нар Оюу толгойд хувьцаа эзэмшиж байгаа, хөрөнгө оруулалт хийж байгаа, зээл өгч байгаа би зээлийг нь хөрөнгө оруулалт гээд байна шүү дээ. Тэр банкнууд чинь хамтдаа орж ирнэ шүү дээ. 


Б.Гарамгайбаатар: - Тэгвэл томьёолол нь С.Одонтуяа гишүүн.

С.Одонтуяа: - Монгол дахь гэдгийг ойлгочихлоо, гадаадын том банкнуудад байгаа манай Монголын банкнуудын данс байдаг шүү дээ, түүгээр гүйлгээ хийгдвэл тэрийг Монгол дахь гэж хязгаарлаж байгаа юм биш үү? Тэгэхээр тэр чинь Монголын банк гадаадын банкнуудад данстай байдаг шүү дээ.

Б.Гарамгайбаатар: - Би уншъя. “Хөрөнгө оруулалт, борлуулалтын орлогыг Монгол дахь банк, санхүүгийн байгууллагаар дамжуулан гүйцэтгэх бөгөөд санхүүгийн тайланд бүрэн тусгах” гэдгээр томьёолох болж байна уу? Хуучин Засгийн газраас өргөн барьсан хуулийн томьёолол байхгүй юу. Түүний гэрээлэгч гэдгийг нь хасаад “хөрөнгө  оруулалт, борлуулалтын орлогыг Монгол Улсын банк гэдгийг нь Монгол дахь банк, санхүүгийн байгууллагаар дамжуулан гүйцэтгэх бөгөөд санхүүгийн тайланд бүрэн тусгах” гэдэг ийм томьёоллоор санал хураалт явуулах юм байна. Дэмжиж байгаа гишүүд гараа өргөөрэй. Энэ горимын санал шүү. Гуравны хоёроор босгож ирэх санал байгаа юм.


11-ээс 11.


Горим дэмжигдлээ. Дахиад санал уншина.


“хөрөнгө  оруулалт, борлуулалтын орлогыг Монгол дахь банк, санхүүгийн байгууллагаар дамжуулан гүйцэтгэх бөгөөд санхүүгийн тайланд бүрэн тусгах” томьёоллыг дэмжиж байгаа гишүүд гараа өргөнө үү?


11-ээс 11.


Монгол дахь гэнэ шүү дээ, Улс дахь юм уу, найруулгын юм байна. Дэмжигдлээ.


Дараагийн асуудал бол Байнгын хорооноос дэмжигдээгүй боловч чуулганы хуралдаанаар босож ирсэн саналаар санал хураалт явуулах зайлшгүй шаардлага байгаа. Энэ бол байнгын хорооны дэмжигдээгүй саналыг дэмжиж санал өгөх ийм шаардлага байгаа. Мөн гуравны хоёроор босож ирнэ. Би уншъя.


1.Төсөлд доор дурдсан агуулгатай 15.2.5 дахь заалтыг нэмэх.


“15.2.5.газрын тостой холбогдсон үйл ажиллагааны 33-аас доошгүй хувийг үндэсний аж ахуй  нэгжээр гүйцэтгүүлэх” гэдгийг дэмжихгүйгээр санал хураах Байнгын хороо бол. Энэ нэг ёсондоо төслөөс хасах саналтай ажлын хэсгээс орж ирсэн саналыг дэмжихгүй гэсэн үг. 


С.Бямбацогт: - Төслөөрөө явна гэсэн үг үү? 15.2.5-аар Монгол Улсын үндэсний аж ахуйн нэгжийн.


Б.Гарамгайбаатар: - Одоо энэ хуулийн заалтад Эдийн засгийн байнгын хорооны хурал дээр юу хэлсэн бэ гэхээр сая Ц.Баярсайхан, Д.Бат-Эрдэнэ  гишүүн ярилцаад 33 хувь гэдгийг больё, үндэсний аж ахуй нэгж гэдэг бол нэр томьёоны хувьд биш байна гэж Ц.Нямдорж гишүүн хэлсэн учраас ХК юм уу, ХХК-иар гээд. Яагаад гэхээр Монголд зөвшөөрөлтэй аж ахуй билүү, Монголд бүртгэлтэй аж ахуй нэгж гэж оруулсан юм. Тийм учраас өмнө нь оруулсан байгаа учраас үүнийг байх хэрэггүй юм.


Ц.Баярсайхан: - 4.1.13 дээрээ туслан гүйцэтгэгч гэж газрын тостой холбогдсон үйл ажиллагааны тодорхой хэсгийг гүйцэтгэхээр гэрээлэгчтэй эсвэл оператор компанитай гэрээ байгуулсан Монгол Улсад бүртгэлтэй татвар төлөгч, хуулийн этгээдийг нэр томьёо дээр оруулсан байхгүй юу. Тэгэхээр ард нь туслан гүйцэтгэгч нь гэдэг нь бол ийм аж ахуй нэгж болж байгаа юм.


Д.Батцогт: - Ц.Баярсайхан гишүүнээ, бид нар үүнийг дэмжихгүй унагавал наад таны уншсан заалт чинь үлдэх юм байна. Би тэгж ойлголоо. 


Ц.Баярсайхан: - Тэгнэ, үүн дээр найруулгыг нь аваад л туслан гүйцэтгэгчийг нь тэргүүний ээлжид сонгох гэж байна. Нэр томьёо дээр туслан гүйцэтгэгч.


Б.Гарамгайбаатар: - Монгол Улсын үндэсний аж ахуй нэгжийг тэргүүн ээлжид туслан гүйцэтгэгчээр сонгох гэсэн хуулийн заалт.

Г.Батхүү: - Наадахаа Монгол Улсад бүртгэлтэй аж ахуй нэгж гээд оруулчихвал яасан юм бэ? Татвараа Монголд төлдөг аж ахуй нэгж гэсэн үг тийм биз дээ?

Ц.Баярсайхан: - 15.2 чинь гэрээлэгч дараах үүргийг хүлээнэ гэж байгаа байхгүй юу. Тэгэхээр гэрээлэгч ямар үүрэг хүлээх вэ гэхээр зэрэг 15.2.5 дээр туслан гүйцэтгэгчээ сонгох гэж байгаа юм. Томьёолол дээрээ 4.1.13 дээр томьёолчихсон байхгүй юу. Туслан гүйцэтгэгч нь хэн бэ гэхээр Монгол Улсад бүртгэлтэй татвар төлөгч хуулийн этгээд. 

Б.Гарамгайбаатар: - Ийм учиртай юм байна. Ажлын хэсгээс шинээр орж ирсэн санал юм байна. Тэгээд энэ нь Байнгын хороон  дээр дэмжигдээгүй юм байна. Сая чуулган дээр болохоор энэ дэмжигдчихсэн байгаа байхгүй юу. Тийм учраас үүнийг дэмжихгүйгээр хасах санал оруулж ирэх ёстой байхгүй юу. Байнгын хорооноос дэмжээгүй саналыг дэмжинэ үү гэж горимын санал хураалт явагдах юм. 

С.Дэмбэрэл: - Зүгээр шууд хасах, хасангуут анхны томьёолол үлдчих байхгүй юу.

Б.Гарамгайбаатар: - Энэ горимын санал шүү. Энэ саналыг төслөөс хасъя гэдэг томьёоллоор санал хураалт явуулъя. Дэмжиж байгаа гишүүд гараа өргөнө үү?

11-ээс 11.

Горим дэмжигдлээ. Төслөөс хасъя гэдгээр дахин санал хураалт явуулъя.

11-ээс 11.

Одоо ингээд арчигдаж байгаа юм биз дээ. 

С.Бямбацогт: - Үндсэн санал нь үлдэж байгаа тийм үү Засгийн газраас өргөн барьсан санал нь. 


Ц.Баярсайхан: - Тэгэхдээ ийм юм өөрөөр хэлбэл туслан гүйцэтгэгчээ сонгох гэдэг чинь 15.2.5 дээр үлдэнэ. Монгол Улсын үндэсний аж ахуй нэгжийг тэргүүн ээлжид, туслан гүйцэтгэгч гэдэг нэр томьёо дээр томьёолсон байхгүй юу. Монгол Улсад бүртгэлтэй татвар төлөгч хуулийн этгээд.

Б.Гарамгайбаатар: - Туслан гүйцэтгэгч нь үлдэж байгаа юм. Тэгэхдээ бүртгэлтэй гэдгээрээ явж байгаа. Дараагийн Байнгын хороо дэмжээгүй боловч чуулганы хуралдаанаар дэмжигдсэн санал. Төслийн 46.1.8 дахь заалтын “дарагдуулсан” гэсний дараа “хөрөнгө оруулалтын зардлыг зохиомлоор өсгөсөн” гэж нэмэх гэдэг ажлын хэсгээс орж ирсэн санал дэмжигдээгүй юм. 

С.Бямбацогт: - Хэвээр нь орхичих, үүнийг санал хураагаад яах юм бэ?

С.Дэмбэрэл: - Би ганцхан юм хэлье. Энэ заалтыг бүхэлд нь уншихаар маш их субъектив юм оруулсан заалт, өөрөө их эвгүй заалт байгаа юм. Та нар уншаад үз. Үүнийг жишээ нь хэн тодорхойлох юм бэ? Тэгээд завдсан бол гэж байгаа юм. Завдана гэж яадаг юм бэ? Эрүүгийн хууль юм уу? Энэ зүйл чинь Эрүүгийн хуулийн заалт ороод ирж байгаа байхгүй юу. Ийм эвгүй заалтыг эдний байгууллага зөвшөөрч байгаа юм уу? Танай байгууллага үүнийг зөвшөөрч байгаа юм уу?

Б.Гарамгайбаатар: - Дарагдуулсан гэдгийг хэн нотлох вэ гэдэг асуудал байгаа юм. 

Г.Өлзийбүрэн: - Зохиомлоор өсгөсөн.


Б.Гарамгайбаатар: - Зохиомлоор өсгөсөн гэдгийг яаж тодорхойлоод байгаа юм бэ гэдэг нь сонин байгаа байхгүй юу. 

Г.Батхүү: - Наадах чинь хуулийнхаа дагуу шийдэгдээд явна шүү дээ. Дарагдуулаад нотлогдвол Эрүүгийн хуулийн дагуу шийдэгдэнэ.

Б.Гарамгайбаатар: - Тэр хуулиар явах ёстой байхгүй юу. Үүнийг Байнгын хороо дэмжихгүй гэдгээр санал хураалгамаар байна. Төслөөс хасъя гэдгээр. 

С.Дэмбэрэл: - Ерөөсөө хасах ёстой байхгүй юу. Иймэрхүү зүйлийн гэрээ контракт зөрсөн.

Б.Гарамгайбаатар: - Горимын саналаа хураая. Төслийн 46.1.8 дахь заалтыг төслөөс хасъя гэдгээр горимын санал хураалт явуулъя. Дэмжиж байгаа гишүүд гараа өргөнө үү?

11-ээс 6.

Горимын санал дэмжигдсэнгүй. Их харамсалтай яг үнэндээ. Бүгдийг цагдааг өгөх гээд яваад байна шүү дээ, бид нар өөрсдөө. Үүнийг дэмжих хэрэгтэй шүү дээ, гишүүдээ. Горимын санал дэмжигдсэнгүй.

4.Төслийн 4.1.14 дэх заалтын “хайгуул, ашиглалтын гэрээ гэснийг хайгуулын гэрээ, ашиглалтын гэрээ гэж салгаж томьёолох, холбогдох бусад заалтуудыг үүнд нийцүүлж ялгаж зохицуулах” гэдгийг хасах саналаар горимын санал гаргая. 

11-ээс 11.

Горим дэмжигдлээ. Одоо дахин санал хураалт явуулъя. 

Төслийн 4.1.14 дэх заалтын  “хайгуул, ашиглалтын гэрээ гэснийг хайгуулын гэрээ, ашиглалтын гэрээ гэж салгаж томьёолох, холбогдох бусад заалтыг үүнд нийцүүлж ялгаж зохицуулах” гэдгийг төслөөс хасъя гэдгээр санал хураалт явууллаа. 

11-ээс 11.

Дэмжигдлээ..

С.Дэмбэрэл: - Ганцхан зүйл байна. Монгол Улсын нутаг дэвсгэр дээр төгрөгөөр гүйлгээ хийх тухай хуулийг энэ хууль бүхэлдээ зөрчсөн байгаа, үүнийгээ засаарай.  

Б.Гарамгайбаатар: - Доллар гэж үү, ерөөсөө тийм байдаг гэж тайлбарласан. Өнөөдрийн Эдийн засгийн байнгын хорооны хуралдаан амжилттай.

Ц.Даваасүрэн: - Даргаа, эцсийн хэлэлцүүлэг зөрчилтэй байгаа бол Байнгын хороо хуулиар зохицуулах ёстой юм биш үү? Хэрвээ хуулийн зөрчилтэй байгаа нь С.Дэмбэрэл гишүүний хэлж байгаа үнэн бол та нар хууль санаачилж зохицуулах ёстой шүү. 

Б.Гарамгайбаатар: - Байнгын хорооны хуралдаанд идэвхтэй оролцсон гишүүдэд болоод ажлын хэсгийнхэн баярлалаа. Тамгын газар, Байнгын хороодын ажлын албадад баярлалаа. Танилцуулгыг Х.Болорчулуун гишүүн хийнэ6

Соронзон хальснаас буулгасан:

ПРОТОКОЛЫН АЛБАНЫ


ШИНЖЭЭЧ                                                                           М.НОМИНДУЛАМ
